
Sektori i Sipërmarrësisë dhe Konkurrueshmërisë së Ndërmarrjeve të Vogla dhe të Mesme (NVM)




	Sipas Programit për zhvillimin e sipërmarrësisë dhe konkurrueshmërisë së ndërmarrjeve të vogla dhe të mesme për vitin 2025 (“Gazeta Zyrtare e Republikës së Maqedonisë së Veriut” nr. 27/2025), Ministria e ekonomisë dhe punës shpall:


THIRRJE PUBLIKE
për kompensimin e një pjese të shpenzimeve  NMVM për çertifikimin e sistemit HALLALL

1. Lënda e thirrjes publike është kompensimi i një pjese të shpenzimeve të ndërmarrjeve mikro, të vogla dhe të mesme për çertifikimin e sistemit HALLALL, përmes bashkëfinancimit prej 40% të shpenzimeve të dëshuara, por jo më shumë se 150.000 denarë individualisht për çdo aplikant.

Sipas Programit për zhvillimin e sipërmarrësisë dhe konkurrueshmërisë së ndërmarrjeve të vogla dhe të mesme për vitin 2025, MASA 4. Kompensimi i një pjese të shpenzimeve të ndërmarrjeve mikro, të vogla dhe të mesme për çertifikimin e sistemit HALLALL, janë paraparë mjete në vlerë të përgjithshme prej 1.500.000 denarë.

Do të subvencionohen  shpenzimet e dëshmuara për qëllimet e synuara të bëra në 2024 dhe 2025.

2. Në thirrjen publike kanë të drejtë të marrin pjesë të gjitha ndërmarrjet private që plotësojnë kushtet e mëposhtme:

· I përkasin kategorisë së ndërmarrjeve mikro, të vogla dhe të mesme;
· Kryejnë aktivitet mbizotërues të specifikuar në gjendjen rrjedhëse, i cili i përket sektorit C/B - Industria përpunuese (10-33.20) sipas Klasifikimit nacional të veprimtarive-Rev.2;
· Kanë statusin e ndërmarrjes aktive mbi të cilën nuk ka filluar procedura falimentimi apo likuidimi;
· Punë për një periudhë së paku dymbëdhjetë muaj para shpalljes së thirrjes publike (regjistrimi në regjistrin tregtar);
· Kanë seli afariste në territorin e Republikës së Maqedonisë së Veriut;
· Kanë realizuar rezultat financiar pozitiv në vitin 2024;
· Përmbushja e detyrimeve ndaj shtetit dhe punonjësve;


	
· Nuk kanë marrë ndihmë shtetërore nga Buxheti i Republikës së Maqedonisë së Veriut ose nga donator i huaj për të njëjtin qëllim;
· Shuma e ndihmës shtetërore të marrë (si ndihmë horizontale) nuk kalon shumën prej 200.000 euro në denarë për shfrytëzues në çdo periudhë trevjeçare, në pajtim me nenin 11 paragrafi 1 pika 2 të  Dekretit  për kushtet dhe procedurën për dhënien e ndihmës horizontale (“Gazeta Zyrtare e Republikës së Maqedonisë” nr. 03/14);
3. Shpërndarja e fondeve:

Nëse shuma e përgjithshme e aprovuar e mjeteve për subvencionimin e të gjithë aplikantëve të cilët i plotësojnë kushtet e parapara në Thirrjen Publike tejkalon shumën e planifikuar të mjeteve prej 1.500.000 denarë për realizimin e kësaj mase, shuma individuale e mjeteve për bashkëfinancim të secilit aplikues do të zvogëlohet.

Përqindja e uljes së barabartë të shumës individuale të mjeteve të bashkëfinancimit të secilit aplikant do të përcaktohet në varësi të diferencës ndërmjet fondeve të nevojshme dhe atyre të disponueshme për subvencionim.

4. Dokumentet e nevojshme për aplikim:

· Formulari i plotësuar "Kërkesë - HALLALL 2025" (mund të shkarkohet nga arkivi ose nga uebfaqja e Ministrisë së ekonomisë dhe punës www.economy.gov.mk.)
· Formulari i plotësuar “Deklarata – Ndihmë Shtetërore 2025”, i vërtetuar në noter (Deklarata nga aplikuesi për ndihmë shtetërore mund të shkarkohet nga arkivi ose nga uebfaqja e Ministrisë së ekonomisë dhe punës www.economy.gov.mk) ;
· Formulari i plotësuar "Deklaratë - 2025", i vërtetuar nga noteri (Deklarata nga aplikuesi për ndihmë shtetërore mund të shkarkohet nga arkivi ose nga uebfaqja e Ministrisë së ekonomisë dhe punës www.economy.gov.mk);
· Gjendja rrjedhëse nga Regjistri qendror i Republikës së Maqedonisë së Veriut jo më e vjetër se 2 (dy) muaj;
· Vërtetim për procedurë falimentimi nga Regjistri qendror i Republikës së Maqedonisë së Veriut, jo më i vjetër se 2 (dy) muaj;
· Vërtetim për procedurë likuidimi nga Regjistri qendror i Republikës së Maqedonisë së Veriut, jo më i vjetër se 2 (dy) muaj;
· Vërtetim për tatimet dhe kontributet e paguara nga Drejtoria e të hyrave publike e Republikës së Maqedonisë së Veriut, jo më e vjetër se 6 (gjashtë) muaj;
· Llogaria vjetore me Bilansin e suksesit për vitin 2024 e cila është dorëzuar në Regjistrin qendror të Republikës së Maqedonisë së Veriut;
· Marrëveshja për çertifikimin e sistemit HALLALL ndërmjet aplikantit dhe Agjencisë për Hallall Standard në Republikën e Maqedonisë së Veriut, e lidhur gjatë vitit 2024 ose 2025 (data e Marrëveshjes të jetë para datës së lëshimit të certifikatës);
· Çertifikatë për sistemin HALLALL nga Agjencia për Hallall Standard në Republikën e Maqedonisë së Veriut, e lëshuar gjatë vitit 2024 ose 2025.
· Fatura për shpenzimet e bëra për çertifikimin e sistemit HALLALL nga Agjencia për Hallall Standard në Republikën e Maqedonisë së Veriut;
· Certifikata e bankës nga e cila shihet se aplikuesi plotësisht ka shlyer detyrimet për shpenzimet e bëra sipas faturave të dorëzuara;
· Kopje nga Xhiro llogaria e subjektit afarist/kërkuesit.

Dokumentacioni i mësipërm dorëzohet në origjinal ose kopje.
Nëse dokumentacioni dorëzohet në kopje, aplikanti konfirmon vërtetësinë me nënshkrimin dhe vulën e tij.
Nëse aplikanti nuk dorëzon dokumentet e nevojshme të marra nga Regjistri Qendror (alineјa 4, 5 dhe 6) dhe nga Drejtoria për të hyrat publike (alineјa 7), Ministria e Ekonomisë dhe Punës do t'i sigurojë ato sipas detyrës zyrtare.
Një aplikues mund të shfrytëzojë  subvencion vetëm një herë pas kësaj Thirrjeje Publike.

Përveç dokumenteve të mësipërme, aplikanti duhet të dorëzojë edhe fletëpagesat për tarifat administrative të paguara në përputhje me Ligjin për taksat administrative, përkatësisht:

Fletëpagesa me shumë nga 250,00 denarë (Qëllimi i dërgesës: Pagimi i taksës administrative, Emri dhe selia e pranuesit: Të ardhurat e organeve të administratës, Banka e pranuesit: Banka Popullore e Republikës së Maqedonisë së Veriut, Lllogaria e thesarit: 100000000063095,  Llogaria e pagimit: 840 _______ (varësisht nga komuna)  06116, 
Kodi i të ardhurave dhe programi: 725930 00.
Fletëpagesa me shumë nga 50,00 denarë (Qëllimi i dërgesës: Pagimi i taksës administrative, Emri dhe selia e pranuesit: Të ardhurat e organeve të administratës, Banka e pranuesit: Banka Popullore e Republikës së Maqedonisë së Veriut, Lllogaria e thesarit: 100000000063095,  Llogaria e pagimit: 840 _______ (varësisht nga komuna) 03161,  
Kodi i të ardhurave dhe programi: 722313 00.

3. Mënyra dhe afati i paraqitjes dhe shqyrtimit të kërkesave

Kërkesat së bashku me dokumentacionin e nevojshëm dorëzohen në zarf të mbyllur në Arkivin e Ministrisë së Ekonomisë dhe Punës, rr. "Jurij Gagarin" nr. 15, Shkup.

Në pjesën e përparme e zarfit duhet të qëndrojë:
Deri te Ministria e Ekonomisë dhe Punës
Për Thirrje Publike për kompensimin e një pjese të shpenzimeve  të NMVM për çertifikimin e sistemit HALLALL.

Në pjesën e pasme e zarfit duhet të qëndrojë:
Emri dhe selia e ndërmarrjes.

Kërkesat për kompensim të një pjese të shpenzimeve do të shqyrtohen nga Komisioni i krijuar nga Ministri i Ekonomisë dhe Punës.

Në rast se kërkesa e dorëzuar për subvencionim  nuk është e plotë, pra mungon një nga dokumentet e nevojshme të cekura në Thirrjen Publike,  të cilat Ministria e Ekonomisë dhe e Punës nuk mund ti marrë sipas detyrës zyrtare, Komisioni do t'i kërkojë me shkrim aplikantit plotësimin e kërkesës me dokumentet që mungojnë, brenda një afati të caktuar.


Thirrja publike është publikuar në ueb faqen e Ministrisë së Ekonomisë dhe Punës www.economy.gov.mk dhe në portalin www.konkurentnost.mk.

Afati i fundit për aplikim për këtë Thirrje publike është deri më 18.07.2025.

Aplikimet të cilat do të arrijnë pas afatit të aplikimit nuk do të shqyrtohen.

3093 508; 3093 501; 3093 500; 3093 423
www.economy.gov.mk

